
Diolch am y cyfle i gynnig adborth i chi am ein hymwneud gyda’ch pwyllgor dros 
gyfnod y Senedd diwethaf ac am y cyfle i gyfrannu at waith y Pwyllgor. 

Yn ein profiad ni mae gallu cynnig tystiolaeth i’r Pwyllgor wedi bod yn brofiad 
defnyddiol sydd wedi ein galluogi i godi proffil gwaith y Ganolfan, ac wedi’n galluogi i 
dynnu sylw at faterion sydd angen cael eu gwyntyllu a’u datrys.  Mae argymhellion y 
Pwyllgor wedi bod yn ddylanwadol yn ein barn a’n profiad ni. 

Credwn bod cynnal sesiynau rhithiwr yn cynnig cyfle i’r Pwyllgor ymgysylltu gyda 
rhanddeiliaid yn hwylusach ac yn amlach i’r dyfodol a byddwn yn croesawu hynny. 

Fy mhrif gyngor ar gyfer y Senedd nesaf fyddai bod parhau i gynnull Pwyllgor sy’n 
rhoi sylw i faterion polisi sy’n ymwneud â’r Gymraeg yn hollbwysig, a bod bodolaeth 
y Pwyllgor ynddo’i hun wedi codi statws y maes polisi hwn. 

Hoffwn nodi hefyd bod y staff cefnogol wedi bod yn broffesiynol ar bob adeg a diolch 
iddynt am eu gwaith manwl. Os hoffech adborth pellach mae croeso i chi gysylltu. 

